
ᐱᕙᓪᓕᐊᔪᑦ ᑐᓴᕋᑦᓴᑦ 
 

ᓄᓇᕗᑦ ᒐᕙᒪᒃᑯᖏᑦ ᑐᙵᓱᑦᑎᑦᓯᔪᑦ ᓄᓇᕗᑦ ᑐᙵᕕᒃᑯᑦ ᐱᖁᔨᕗᖔᕈᑎᖓᓂᒃ 

ᐊᐅᓚᑦᓯᔪᓐᓇᕐᓂᖅᑖᖅᐸᓪᓕᐊᓂᕐᒧᑦ 
 

ᐃᖃᓗᐃᑦ (ᓄᕕᐱᕆ 30, 2011) - ᐱᓇᓱᐊᕈᓯᐊᓚᐅᖅᑐᒥ ᐊᕐᕌᒍᑕᒫᖅᓯᐅᑎᖓᓂ ᑲᑎᒪᑎᓪᓗᒋᑦ, ᓄᓇᕗᑦ 

ᑐᙵᕕᒃᑯᓐᓄᑦ ᐃᓚᒋᔭᐅᔪᑦ ᐊᑕᖏᖅᑐᑎᒃ ᑲᔪᓯᑎᑦᓯᓚᐅᖅᑐᑦ ᐱᖁᔨᕗᖔᕈᑎᒥᒃ ᐊᔭᐅᖅᑐᐃᒋᐊᖅᑐᑎᒃ ᐊᖏᖃᑎᒌᒍᒻᒥᒃ 

ᐊᐅᓚᑦᓯᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᑯᐃᓐ ᓄᓇᖁᑎᖏᓐᓂ ᓄᓇᒦᖔᖅᑐᓂᓪᓗ ᒐᕙᒪᑐᖃᒃᑯᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᑭᖑᕙᕆᐊᕆᒍᓐᓃᕐᓗᑎᒃ. ᓄᓇᕗᑦ ᒐᕙᒪᒃᑯᖏᑦ ᐱᒃᑯᒋᕙᒌᖅᑐᑦ ᐃᑲᔪᖅᓱᐃᓂᖏᓐᓄᑦ ᓄᓇᕗᑦ ᑐᙵᕕᒃᑯᑦ ᑲᑐᔾᔨᓂᕐᒧᑦ 

ᐊᔭᐅᖅᑐᐃᒋᐊᕐᓂᕐᒧᑦ ᒐᕙᒪᑐᖃᒃᑯᓐᓂᒃ ᐱᓕᕆᐊᖃᖁᓪᓗᒋᑦ ᑲᒪᒋᓂᐊᕐᓂᕋᓚᐅᖅᑕᖏᓐᓂᒃ 

ᐊᐅᓚᑦᓯᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐊᖏᖃᑎᒌᒍᑎᒃᑯᑦ ᓯᑎᐱᕆ 2008-ᖑᑎᓪᓗᒍ ᐱᒋᐊᕐᓂᐊᕐᓂᕋᖅᑐᑎᒃ 

ᐊᐅᓚᑦᓯᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐊᔩᕈᑎᖃᖅᐸᓪᓕᐊᓂᕐᒥᒃ. 

 

“ᐊᐅᓚᑦᓯᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐊᖏᖃᑎᒌᒍᑎᖃᕐᓂᖅ ᐊᑕᖏᖅᑐᑕ ᓯᕗᓪᓕᐅᔾᔨᓯᒪᔭᕗᑦ ᓄᓇᕗᑦ ᑐᙵᕕᒃᑯᓐᓄᑦ 

ᓄᓇᕗᑦ ᒐᕙᒪᒃᑯᖏᓐᓄᓪᓗ 2001-ᒥᓂᑦ,” ᐅᖃᖅᓯᒪᔪᖅ ᓯᕗᓕᖅᑎ ᐄᕙ ᐋᕆᐊᒃ. “ᐊᐅᓚᑦᓯᔪᓐᓇᕐᓂᖅᑖᖅᐸᓪᓕᐊᓂᕐᒧᑦ 

ᐊᖏᖃᑎᒌᒍᑎᖃᕐᓂᖅ ᐱᒻᒪᕆᐅᓪᓗᓂ ᑭᖑᓪᓕᕐᒥ ᐊᓪᓗᕆᐊᕈᑕᐅᒋᐊᓕᒃ ᐱᕙᓪᓕᐊᒍᑎᖃᖅᑎᓪᓗᑕ ᓄᓇᕗᒻᒥ. 

ᐱᓗᐊᙳᐊᕐᒥᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᓂᖏᖅᑕᖃᑕᐅᒍᓐᓇᖁᓪᓗᒋᑦ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᒃᑯᑦ 

ᓄᓇᒦᖔᖅᑐᓂᒃ ᓄᓇᕗᒻᒥᐅᓪᓗ ᐅᑎᖅᑎᑦᓯᒍᓐᓇᖁᓪᓗᒋᑦ ᓇᒻᒥᓂᖅ ᒪᑭᑕᔪᓐᓇᓂᕐᒥᒃ.” 

 

ᓯᕗᓕᖅᑎ ᐋᕆᐊᒃ ᖃᐅᔨᒪᔪᖅ ᑐᐊᕕᕐᓇᕐᓂᖓᓂᒃ ᐱᒋᐊᖅᑕᐅᒋᐊᖃᕐᓂᖏᑕ ᐊᔩᖃᑎᒌᓐᓂᐅᑉ ᕿᓚᒥᐅᔪᒃᑯᑦ. 

“ᖁᔭᓐᓇᒦᕈᒪᔭᒃᑲ ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑕᐅᓂᖏᓐᓄᑦ ᖃᐅᔨᒪᓂᖏᓐᓄᓪᓗ ᐱᒋᐊᕈᑎᖃᕆᐊᖃᓕᕋᑦᑕ 

ᑐᙵᕕᓕᐅᖅᐸᓪᓕᐊᓂᕐᒧᑦ ᓯᕗᓂᑦᓴᑎᓐᓄᑦ ᐅᓪᓗᒥ ᐱᒋᐊᕐᓗᑕ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ.    

 
 
 
 

### 
ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ:

ᐄᒪᓕ ᕗᑦᔅ 

ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 

ᓯᕗᓕᖅᑎᐅᑉ ᐊᓪᓚᕝᕕᖓᓂ 

 (867) 975-5059 
 ewoods@gov.nu.ca 
www.premier.gov.nu.ca 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

